TIBDIL

IL-GHASSA

PIJU XII. U GWANNI XXIll

Fiz-zmien 1li ahna fih, mill-akbar
bniedem sa l-izghar, hawn Malta, jafu
bil-mewt tal-Papa Piju XII u bil-hatra
warajh ta’ Gwanni XXIII, ghax dan
inkiteb fit-tul fil-gazzetti ta’ Malta u ta’
barra; instama’ fuq ir-radju u deher
fuq il-Lwieh Tal-Wiri, jew Television,
u ghal Zmien twil kulhadd kien jitkel-
lem fuq dan. Ghalhekk sa niktbu dawn
il-kelmtejn :nhux wisq ghall-Maltin tal-
lum, imma aktar ghall-Maltin li ghad
iridu jigu. Ghax in-nies ta’ issa ghad
imutu; u gazzetta n-nies iqattghuha u
jarmuha, imma ktejjeb, bhal dan tagh-
na, jerfghuh ma’ l-ohrajn u jorbtuhom
flimkien, u hekk idum haj mijiet ta’
snin.

I-Knisja Kattolika, minn zmien San
Pietru ’l hawn, kellha dejjem u ghan-
dha issa, Ghassies, fuq il-ghassiesa I-
ohra kollha tad-Djiena Nisranija. Dan
il-Ghassies ghad ghandu l-isem ewlieni,
bis-Sirjak: BABA, i jigifileri missier,
li mbaghad fl-ilsna ta’ 1-Ewropa tbid-
del u sar PAPA. Kif imut wiehed minn
dawn il-Ghassiesa, jilhaq iehor, ghax
il-Knisja Kattolika ma tistax toqghod
minghajr ghassies, li jhares it-Twem-
min ta’ I-Insara, ghax il-ghemil ta’ kull
xirka ta’ bnedmin jimxi fuq dak 1
jemmnu l-imxerkin fiha.

L-ahhar Papa li miet, Piju XII, min-
na 1-Maltin ta’ daz-zmien, idum ma jin-
tesa. Ma jintesiex, ghax dam Papa
ghadd gmielu ta’ snin; ghax konna
naqraw fuqu dali; ghax kien ragel ta’
studju kbir u f’kollox kien jifhem;
ghax ghamel Domma tal-Fidi t-Tlugh
fis-Sema tal-Madonna, li hu l-akbar fes-
ta ta’ Malta; ghax irriforma s-sawma
tat-Tqarbin, u ghal wisq grajjiet ohra,
wahda minnhom hi li darba xxabbat

minn fuq is-siggu fejn kien merfugh u
ghannaq u bies b’imhabba Il-bandiera
Maltija.

11-Qdusija Tieghu I-Papa Piju XII,
ftit jiem gabel ma miet.

U kif sa jkun il-Papa Gwanni XXIII
li ghadu kemm lahaq? Milli jidher, u
kif minn issa qgieghed jinghad, sa jkun
it-tieni ghamla tal-qaddis Papa Piju X.
Bhalu bin il-faqar; bhalu ma jafx x’in-
hi kburija (ara kemm li n-nies tar-ra-
hal tieghu fejn baqa’ jmur jghaddi xi
jumejn btala fiz-Zmien li kien Patrijar-
ka, baqghu jsejhulu “Dun Ang”’, u t-
tfal jghajtulu “‘ziju’’); bhal Piju X ji¢-
cahhad hu biex ighin lil ohrajn. U
nittamaw li bhal ma nghidu 1-lum San
Piju X, in-nies ta’ warajna ghad ighi-
du San Gwanni XXIII.

Mela, huwa dmir taghna 1-Maltin
tal-lum 1i nitolbu ghall-Papa Gwanni
XXIII, jew ahjar, nitolbu ghall-Papa.
Il-hajja ta’ Papa ma hix bans, xi haj-
ja ta’ mistriech. Hija hajja ta’ xoghol

I:-Qdusija Tieghu I-Papa Gwanni XXI!I,
ftit jiem wara li nhatar.
(Ritratt misluf lilna mill-‘‘Information Office’”)

u tahbil il-mohh, bi nhar u bil-lejl, u
ghat-titmim taghha mehtiega gherf u
sahha. Nitolbu mela 1 Alla li jaghti
lill-Papa gherf u sahha, biex bhal ma
San Pietru kien idir id-dghajsa bis-slie-
ma qalb il-mewg tal-Bahar ta’ Tabari-
ja, hekk Gwanni XXIII idir il-Knisja
Kattolika bis-sliema qalb it-taqlib tad-
dinja ta’ daz-zmien. Il-Knisja hija s-
Saltna t’Alla fid-dinja; u billi fid-dinja
ghandu qawwa kbira x-xitan, l-ghadu
t’Alla, il-Knisja ghandha issa u kellha
minn dejjem it-tahbit. Ghalhekk nitol-

bu ghall-Papa biex Alla jghinu, u nghi-
xu ta’ Nsara sewwa biex kemm nistghu
nhaffulu minn dak it-toqol kbir.

Kif deher mir-registru tal-Frangiska-
ni ta’ Gerusalem, il-Papa Ganni XXIII,
zar il-Palestina meta kien ghadu Kan-
onku, fis-sena 1906. Mar hemm f’Set-
tembru ta’ dik is-sena mal-Isqof ta’ Ber-
gamo, Mons. Radini-Tedeschi, u damu
hemm xahrejn. Sa fejn hu maghruf dan
il-Papa hu l-ewwel wiehed li zar 1-Art
Imgaddsa minn mijiet ta’ snin ’il hawn.

